
Muzi utsandza kwakha tintfo.  
Uhlala anesifiso sekwakha intfo  

lenhle kakhulu.



Wake wakha indzawo 
yekubeka emathoyizi akhe 

avikeleke.

Kepha belingasiyo intfo 
lenhle kakhulu.



Itolo wakhe libhuloho letilwane takhe. Libe yintfo lenhle. Kepha hhayi  
lenhle kakhulu …



Namuhla Muzi 

utawuvakashela 

Gogo. Uva 

buhlungu.

Atawube angekho 

emathoyizi akhe 

utawuyakha njani intfo 

lenhle kakhulu?



Esiteshini sebhasi, Muzi  
umangele kakhulu. 

Ubona tintfo letibovu naletiluhlata 
njengesibhakabhaka. 

Tintfo letincane netintfo letinkhulu. 
Tintfo letinsha netintfo letigugile.  



Muzi ufikelwa ngumcabango lomusha 
wekwakha intfo lenhle kakhulu.



Emgwacweni loya kaGogo, Muzi 
utfola tintfo letinyenti. Tintfo 
letindze netintfo letimfishane. 
Tintfo letiyindilinga netintfo 

letitikwele.



Ngasemfuleni, Muzi utfola letinye 
tintfo letinyenti. Tintfo letibokotelako  

naleticijile. Tintfo letiluhlata satjani 
netintfo letinsundvu.



Buka, Muzi! Sesifikile.



Ngesikhatsi Gogo abhakela letivakashi 
takhe letilambile …
Muzi yena uyakha.



Gogo, Gogo! kusho Muzi. 

Umhlaba ugcwele emathoyizi. 

Buka kutsi ngikhone kwakha ini.



Eh, Muzi, Gogo uyahleka.  
Indlu lensha yami.

Lena yintfo lenhle kakhulu!

